Mesur 2

Gwahanol yw mesur llinellau 20-22 ac mae effaith y newid yn drawiadol. Mae’n tanlinellu’r ffaith fod y bardd wedi symud ymlaen yn gyflym (rhyw fath o fast forward) o’r ymgom rhwng yr arweinwyr i’r hyn a gafwyd yn sgil y frwydr. Patrwm 5 + 5 + 6 (neu efallai 7) sydd yma:
Rhag Argoed Llwyfain
bu llawer celain 
rhuddai frain rhyfelwyr

[bookmark: _GoBack]Yr enw am y patrymu hwn yn y Gramadegau Barddol yw Traeanog — a’r enw yn adlewyrchu ei natur driphlyg. Ond nid yw’r Traeanog heb gysylltiad â gweddill y gerdd: mae’r odl derfynol yn cydio â’r gyfres o brifodlau -ydd (neu’r odlau Gwyddelig -yl, neu -yr) sy’n rhedeg yn ddi-dor o linell 13 Erechwydd hyd linell 24 cynnydd. Ar un olwg, mae’n haws meddwl am y Traeanog fel un llinell hir iawn sy’n creu patrwm gwahanol cyn inni ddychwelyd i brif fesur y gerdd yn llinellau 23-24. Mae amrywio mesurau yn y modd hwn yn sicrhau nad yw cerddi’n mynd yn rhy undonog; yn yr achos hwn, mae hefyd yn caniatáu effaith lenyddol ysgytwol.




1

